
МИНИСТЕРСТВО ЗА ЕНЕРГЕТИКА, 
РУДАРСТВО И МИНЕРАЛНИ СУРОВИНИ



Арх. Број: ____________
Датум: _____._____. 2025 година
Врз основа на член 17 став (7) од Законот за вработените во јавниот сектор („Службен весник на Република Македонија“ бр. 27/14, 199/14, 27/16, 35/18 и 198/18 и „Службен весник на Република Северна Македонија“ бр. 143/19, 14/20 и 208/24), министерот за енергетика, рударство и минерални суровини  донесува
П Р А В И Л Н И К 
за изменување и дополнување на Правилникот за внатрешна организација на Министерството за енергетика, рударство и минерални суровини.
Член 1
Со овој Правилник се изменува и дополнува Правилникот за внатрешна организација на Министерството за енергетика, рударство и минерални суровини број 04-6397/2 од 01.06.2015.

Член 2
Во Правилникот за внатрешна организација на Министерството з за енергетика, рударство и минерални суровини по членот 4 се додава нов член 4-а кој гласи:
„Член 4-а
Орган во состав на Министерството за енергетика, рударство и минерални суровини е Државиот инспекторат за техничка инспекција со следните организациони единици: 
1. СЕКТОР ЗА ИНСПЕКЦИСКИ НАДЗОР НАД ЕКСПЛОАТАЦИЈА НА МИНЕРАЛНИ СУРОВИНИ И ГЕОЛОШКИ ИСТРАЖУВАЊА, во чиј состав се следните одделенија:  
1.1. Одделение завршење на инспекциски надзор над експлоатација на минералните суровини геолошките истражувања;
1.2. Одделение за инспекциски надзор над експлоатација на минерални суровини и геолошки истражувања за регион Штип со градовите: Берово, Валандово, Виница, Гевгелија, Делчево, Кочани, Пробиштип, Радовиш, Свети Николе и Струмица;
1.3. Одделение за инспекциски надзор над експлоатација на минерални суровини и геолошки истражувања за регион Тетово со градовите: Гостивар, Дебар, Кичево, Македонски брод, Охрид и Струга и  
1.4. Одделение за вршење на инспекциски надзор на рударска техничка опрема
 
2. СЕКТОР ЗА ИНСПЕКЦИСКИ НАДЗОР НАД ТЕХНИЧКА ОПРЕМА, во чиј состав се следните одделенија:  
2.1. Одделение за инспекциски надзор на опрема под притисок;
2.2. Одделение за инспекциски надзор на електро енергетски постројки, производи и уреди и производи и постројки наменети за работа во експлозивна атмосфера;
2.3. Одделение за инспекциски надзор на електро енергетски постројки, производи и уреди и производи и постројки наменети за работа во експлозивна атмосфераза регион Штип со градовите: Берово, Валандово, Виница, Гевгелија, Делчево, Кочани, Пробиштип, Радовиш, Свети Николе и Струмица;
2.4. Одделение за инспекциски надзор на лифтови, жичари, дигалки и транспортери

3. СЕКТОР ЗА ПРАВНО-АДМИНИСТРАТИВНИ И ОПШТИ РАБОТИ, во чиј состав се следните одделенија:  
3.1. Одделение за правни и административни работи;
3.2. Одделение за општи работи;
3.3. Одделение за финансиски прашања и 
3.4. Одделение за управување со човечки ресурси.“

Член 3
По членот 16 се додаваат три нови члена 16-а, 16-б и 16-в кои гласат:  
Член 16-а
Одделение за општи работи
Се вршат работи кои се однесуват на логистика и техничка поддршка на државниот технички инспекторат, подготовка на материјали за министер, средби и состаноци на минстерот. Во оддлението се организираат општите работи за потребите на министерството, се организираат материјално технички обезбедувања за потребите на министерството, се организира распоредување на материјално техничките средства според потребите и се остварува соработка со други органи за вршење на работата во министерството. Се вршат работио и задачи во делот преведување на материјали за потребите на министерството.
Член 16-б
Одделение за финансики прашања
Се вршат работите во врска со буџетското работење во смисла на изготвување, следење и извршување на буџет на Министерството, координирање на процесот за подготвување и изменување и дополнување на буџетот и стратешки план, изготвува план за воспоставување на финансиско управување и контрола, план за јавни набавки, како и методологија за споведување на плановите кои ги одобрува министерот. Следење и примена на законската регулатива од областа на буџетското работење, јавните набавки.
Член 16-в
Одделение за управување со човечки ресури
Се вршат работи кои се однесуваат на кадровските работи, се подготвуваат општите акти за внатрешна организација и за систематизација, се подготвуваат одлуки, решенија, договори со кои се регулираат правата и обврските на вработените, се води пресонална евиденција на вработените, собирање и обработка на податоци за вработените и вршење и други работи.


Член 4
Согласно извршените измени и дополнувања во интегралниот текст на Правилникот се вршат измени и дополнувања и на табеларниот преглед на работните места како составен дел на Правилникот.

Член 5
Со денот на влегување во сила на овој правилник престанува да важи Правилникот за внатрешна организација на Државниот инспекторат за техничка инспекција бр. 01-283/2 од 07.02.2020 година.

Член  6

Овој Правилник влегува во сила по донесувањето врз основа на претходно добиена писмена согласност од Министерството за јавна администрација, а ќе се објави на веб страницата на министерството.

Министер за енергетика,
рударство и минерални суровини

Сања Божиновска

